ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ

1. Իրավական ակտի ընդունման անհրաժեշտությունը (նպատակը)       
1190 «Զբոսաշրջության զարգացման» ծրագրի 12001 «Համաշխարհային բանկի աջակցությամբ իրականացվող տեղական տնտեսության և ենթակառուցվածքների զարգացման (ՏՏԵԶ) ծրագրի շրջանակներում ՀՀ տարբեր մարզերում զբոսաշրջության հետ կապված ենթակառուցվածքների բարելավման» միջոցառման համար անհրաժեշտություն է առաջացել վարկային միջոցների մասով 2019 թվականի պետական բյուջեում ներգրավել հավելյալ ֆինանսական միջոցներ: ՏՏԵԶ ծրագրի շրջանակներում 2019 թվականի 4-րդ եռամսյակում նախատեսվում է կատարել 423.7 միլիոն դրամի վճարում, որից 80%-ը (339.0 միլիոն դրամ) վարկային համաձայնագրի համաձայն պետք է վճարվի վարկային միջոցներից: Մասնավորապես, նախատեսվում են վճարումներ «Գյումրու Կումայրի պատմական կենտրոնի փողոցների վերականգնում», «Սոճուտ» դենդրոպարկ տանող ճանապարհի վերակառուցում» և «Խոր Վիրապ վանքի տարածքի բարեկարգում» ենթածրագրերի շինաշխատանքների կատարման համար մրցութային եղանակով կնքված պայմանագրերով: 
	Հարկ ենք համարում նշել, որ ՏՏԵԶ ծրագրի ներքո շինարարական աշխատանքների համար անհրաժեշտ ֆինանսական միջոցները նախատեսվել են դեռևս 2019 թվականի համար ներկայացված բյուջետային հայտով, սակայն հաստատման փուլում նվազեցվել են, ուստի անհրաժեշտություն է առաջացել «ՀՀ 2019 թվականի պետական բյուջեի մասին» ՀՀ օրենքով հաստատված վարկային միջոցների մասով հատկացումներն ավելացնել 339.0 միլիոն դրամի չափով: 
	Հաշվի առնելով  «ՀՀ կառավարության 2019 - 2023 թվականների գործունեության միջոցառումների ծրագիրը հաստատելու մասին» N650-Լ որոշման 255.1 կետը, այն է՝ Հայաստանում ներդրումային որոշումների նախապատրաստման փուլում օտարերկրյա ներդրողների ժամանակային և ֆինանսական ծախսերը կրճատելու, ներդրումները և վերաներդրումները խթանելու համար «մեկ պատուհանի» սկզբունքով ծառայություններ մատուցող համակարգի ներդնում և նույն որոշման 252.2 կետը, այն է՝ ՀՀ առևտրական կցորդների/ ներկայացուցչությունների համակարգի բարեփոխումների իրականացում։ Ի կատարումն ՀՀ կառավարության գործունեության միջոցառումների ծրագրով նախատեսված տվյալ կետերի՝ կայացվել է որոշում տվյալ գործառույթները կենտրոնացնել Ներդրումների աջակցման կենտրոն հիմնադրամում, որն հանդիսանում է «Հայաստանի փոքր և միջին ձեռնարկատիրության զարգացման ազգային կենտրոն» հիմնադրամի իրավահաջորդը։ 
	Ելնելով վերոգրյալից՝ անհրաժեշտություն է առաջացել 1104 Աջակցություն փոքր և միջին ձեռնարկատիրությանը ծրագրի 11001 ՓՄՁ սուբյեկտներին աջակցության ծրագրերի համակարգում և կառավարում միջոցառման շրջանակներում «Ներդրումների աջակցման կենտրոն» հիմնադրամին հատկացնել լրացուցիչ 25,000.0 հազ. դրամ:
	Հիմնադրամի գործունեության ընդլայնման արդյունքում կիրականացվեն հետևյալ գործառույթները.
· ներդրողներին «Մեկ պատուհան»-ի սկզբունքով տրամադրվող ծառայությունների մատուցում (մինչև 10 մլն․ ԱՄՆ դոլար արժողության ներդրումային ծրագրեր), 
· Հայաստանում գործող օտարերկրյա ներդրողների հետներդրումային սպասարկում, վերաներդրումներ ապահովելու նպատակով, 
· նոր մոտեցումներով առևտրական ներկայացուցիչների ինստիտուտի ներդնում` աջակցելու Հայաստանի Հանրապետության առևտրատնտեսական հարաբերությունների զարգացմանը օտարերկրյա պետության հետ:
· գործարար միջոցառումների կազմակերպում և իրականացնում (պաշտոնական և գործարար փոխայցելություններ, ներդրումային համաժողովներ, օտարերկրյա գործարար առաքելություններ, քարոզարշավներ և այլ միջոցառումներ):
Հիմնադրամին հատկացվելիք 25,000,0 հազ. դրամը (ներառյալ հարկերը) կուղղվի Հիմնադրամի աշխատակազմը համալրող համապատասխան որակավորում ունեցող 13 մասնագետների (ներդրողների, արտահանողների աջակցության, միջոցառումների կազմակերպման և արտաքին տնտեսական կապերի մասնագետներ) վարձատրությանը`  4 ամսվա համար` միջինը 376,000 դրամ (ներառյալ հարկերը) միջին աշխատավարձով:
Հարկ է նշել, որ «Հայաստանի պետական հետաքրքրությունների ֆոնդ» ՓԲԸ-ն իրականացնելու է 10 մլն․ ԱՄՆ դոլար և ավելի արժողությամբ ներդրումային ծրագրերի սպասարկում, պետություն-մասնավոր գործընկերության շրջանակներում խոշոր ենթակառուցվածքային ծրագրերի իրականացում և այս առումով Հիմնադրամում նախատեսվող նոր գործառություների կրկնություն առկա չէ:
           2.  Առաջարկվող կարգավորման բնույթը
 Վերը նշված խնդիրների լուծման նպատակով առաջարկվում է ՀՀ 2019 թվականի պետական բյուջեում և 2018 թվականի դեկտեմբերի 27-ի N 1515-Ն որոշման մեջ կատարել վերաբաշխում և ՀՀ էկոնոմիկայի նախարարության կողմից իրականացվող 1165 Ներդրումների և արտահանման խթանման ծրագիր ծրագրի 31001 Համաշխարհային բանկի աջակցությամբ իրականացվող առևտրի և ենթակառուցվածքների զարգացման ծրագրի շրջանակներում շենքերի և շինությունների հիմնանորոգում միջոցառման վարկային միջոցներից 339,000.0 հազ. դրամը հատկացնել 1190 «Զբոսաշրջության զարգացման» ծրագրի 12001 «Համաշխարհային բանկի աջակցությամբ իրականացվող տեղական տնտեսության և ենթակառուցվածքների զարգացման (ՏՏԵԶ) ծրագրի շրջանակներում ՀՀ տարբեր մարզերում զբոսաշրջության հետ կապված ենթակառուցվածքների բարելավման» միջոցառմանը, 1058 Տնտեսական զարգացման և ներդրումների ոլորտում պետական քաղաքականության մշակում՝ ծրագրերի համակարգում և մոնիտորինգ ծրագրի 11002 ԱՀԿ-ում և oտարերկրյա պետություններում ՀՀ առևտրային ներկայացուցիչների նպատակների և խնդիրների իրագործում միջոցառման տնտեսված 50,000.0 հազ. Դրամ ֆինանսական միջոցներից 25,000.0 հազ. դրամը՝ 1104 Աջակցություն փոքր և միջին ձեռնարկատիրությանը ծրագրի 11001 ՓՄՁ սուբյեկտներին աջակցության ծրագրերի համակարգում և կառավարում միջոցառմանը, իսկ մնացած 25,000.0 հազ. դրամը՝ ՀՀ կառավարության պահուստային ֆոնդ:

12003 Գյուղատնտեսությամբ զբաղվողներին ուղղակի աջակցության տրամադրում միջոցառման իրականացումը ՀՀ էկոնոմիկայի նախարարությունը նպատակահարմար չի գտնում, և սույն միջոցառման գծով նախատեսված ֆինանսական միջոցները պարբերաբար ուղղվել են ոլորտային տարբեր ծրագրերի իրականացմանը կամ պահուստային ֆոնդ: Նախագծով սույն միջոցառման գծով առկա 200,000.0 հազ. դրամը նույնպես ուղղվում է ՀՀ կառավարության պահուստային ֆոնդ:
11002 ԱՀԿ-ում և oտարերկրյա պետություններում ՀՀ առևտրային ներկայացուցիչների նպատակների և խնդիրների իրագործում միջոցառման տնտեսված ֆինանսական միջոցները պայմանավորված են ԱՄՆ-ում առևտրային ներկայացուցիչ դեռևս նշանակված չլինելու հանգամանքով:

3. Նախագծի մշակման գործընթացում ներգրավված ինստիտուտները և անձինք
 	Իրավական ակտի նախագիծը մշակվել է ՀՀ էկոնոմիկայի նախարարության կողմից:
4.  Ակնկալվող արդյունքը
 Նախագծի ընդունման արդյունքում հնարավորություն կստեղծվի բավարարել վերոնշյալ ծրագրերի շարունակականությունն ու բնականոն ընթացքը:

